
Bharatakhyah Svadeshah

பா⁴ரதாக்²ய: ஸ்வதே³ஶ:

ஸலிலநிதி⁴ தரங்கை³ர்தௌ⁴தபாதா³ம்பு³ஜோऽஸௌ
ஹிமகி³ரிஶுப⁴ஹாஸைர்பா⁴ஸயந்நாநநம் ஸ்வம் ।
ப்ரக்ரு’திகல விலாஸைர்மோத³காரீ ஜநாநாம்
ஜயதி ஜக³தி நித்யம் பா⁴ரதாக்²ய:ஸ்வதே³ஶ:॥ 1॥
ஶிகி²குலகலகேகா காகலீ கோகிலாநாம்
கலயதி கலகாலே காந்தகாந்தாரப்ராந்தாந் ।
ப்ரக்ரு’திகலவிலாஸாந் யத்ர பஶ்யந்தி நித்யம்
விகசகமலநேத்ரைர்ஹர்ஷபு²ல்லைஸ்ஸராம்ஸி ॥ 2॥
நவபரிமலக³ந்தை⁴ர்மந்த³ஶீதை:ஸமீரை:
ப்ரக்ரு’திநவவதூ⁴டீஸ்வாங்க³ராகை:³ பராகை:³ ।
த்⁴ரு’தமது⁴கரபுஞ்ஜைர்கு³ஞ்ஜிதைர்மஞ்ஜுகுஞ்ஜை-
ர்விலஸதி மது⁴மத்தோ யத்ர ராஜா ரு’தூநாம் ॥ 3॥
ப்⁴ரு’கு³கலகலநாதை:³ கிஞ்சிதா³பா⁴ஷயந்த்யோ
ஜலபதநஜபே²நைர்மோத³மாநா ஹஸந்த்ய: ।
மரகத த்ரு’ணவாஸைராவ்ரு’தா யத்ர லுப்³தா:⁴
வித³த⁴தி கி³ரிமாலா:ஸ்வை: பயோத்⁴ரு’த்³தி⁴ராஶா:॥ 4॥
ப்⁴ரமிகரஜலவீசிப்⁴ரூ கடாக்ஷாந் க்ஷிபந்த்ய-
ஸ்தடக³தக²க³ஶப்³தை:³ஸிந்து⁴மாகாரயந்த்ய: ।
க்⁴ரு’தப³ஹுவித⁴ ரத்நம் யாந்தி லாவண்யபூர்ணம்
ப³ஹுநதி³நத³தா⁴ரா: யத்ர நித்யம் நதீ³ஶம் ॥ 5॥
வநவிடபிகத³ம்பை:³ கேலிலோலாகத³ம்பை³-
ர்முரலிவடஸ நாதை²ர்ப்⁴ரு’ங்க³க்ரு’ஷ்ணை:ஸ்த²லைஶ்ச ।
சலரவிதநயாயா: ஶ்யாமிகாபி⁴ஶ்ச யத்ரா-
நுப⁴வதி க²லு வ்ரு’ந்தா³காநநம் க்ரு’ஷ்ணமீஶம் ॥ 6॥

ப⁴வதி ம்ரு’து³லஶோபா⁴ ஸர்ஷபாணாம் வஸந்தே
ஶரதி³ கமலராஶி: ப்ரஸ்பு²டோ ஜாயதே ச ।
ஹரிதவஸநஶோபா⁴ம் வர்த்³த⁴யந்தீ ப்ரு’தி²வ்யா
விலஸதி த்ரு’ணராஜிர்யத்ர வர்ஷர்துகாலே ॥ 7॥
கநககு³ணநிப³த்³தை: ⁴ குந்தலாநாம் கலாபை:
ஸம இஹ சலவித்³யுத்³தா³மஶோப: ⁴ ப்ரஸந்ந: ।
கரிக³ண இவ க்ரு’ஷ்ணோ நீரக³ண்டூ³ஷகாரீ
ஸ்வநதி ம்ரு’து³க³பீ⁴ரம் தோயவாஹ:ஸுகாலே ॥ 8॥
க்வ மிலதி விஷத்⁴ரு’ த்³பி⁴ர்மித்ரதா சந்த³நாநாம் ?

க்வ ச மலயஜக³ந்தோ⁴ யாதி தீ⁴ர:ஸமீர: ?
க்வ ச விதரதி மோத³ம் ஶுப்⁴ரகாஶ்மீரஶோபா⁴ ?
ப்ரக்ரு’திகலவிலாஸோ பா⁴ரதாத³ந்யத: க்வ ?॥ 9॥
க்வ ச முநிக³ணபூர்ணா ஆஶ்ரமா:ஸம்ப⁴வந்தி ?
நவ கிஸலயராகா³ யத்ர சித்தம் ஹரந்தி ।
த்யஜதி ரு’ஜுமுநீநாம் க்ரோட³மாக³த்ய யத்ர
நவம்ரு’க³ஸுதவ்ரு’ந்த³ம் நாபி⁴நாலாநி, சித்ரம் !॥ 10॥
க்வசித³பி ஹரிணாலீ ஸஞ்சரந்தீ சகாஸ்தி
க்வசித³பி ச க³ஜாநாம் யத்ர யூத²ம் ப்ரஸந்நம் ।
க்வசித³பி த்³ரு’ட⁴நாதோ³ யத்ர கண்டீ²ரவாணாம்
உபவந-வநபா⁴கா³ ஈத்³ரு’ஶா:குத்ர ஸந்தி ?॥ 11॥
த⁴வளஜல பவித்ரா பாபநாஶே ப்ரஸக்தா,
க்வணிதஜலதரங்கா³ கச்ச²பீதா⁴ரிணீ ச ।
ஜல க³ணஶுசிகர்த்ரீ நீலகண்டா²ஸநா ச
விலஸதி ஶுப⁴க³ங்கா³ ஶாரதா³ ச க்வ ஶுப்⁴ரா ?॥ 12॥
ஜய பா⁴ரதபூ⁴மே ! (ஸம்ஸ்க்ரு’தகாவ்யம்)
ரசநா - டா³ॅ. ரமாகாந்த ஶுக்ல:

